
					ఈ పుట అచ్చుదిద్దబడ్డది

బొంచఁబంచి తడుకుఁ బొడిపించి యుండంగ నట్టివారలభావమంతఁ దెలిసి

జర్నలగ్నీసును కర్నలిన్నీసును దగను యోజన చేసి దండుగూర్చి

ఘనయోజనపరుండు కర్నలుల్యంబ్లాకి పరుఁడు గాన మనము వ్రాసి పంపి

ఆయోజనను గని యటు సాగవలెనంచుఁ బాళెముప్రామలప్రక్క నిల్ప

నాకాగితము చూచినపుడె బయల్దేఱి క్రొత్తకోటకువచ్చి కుతుకమునను

రహిని రాజవిజయ రఘునాథతొండమాన్ బహదురుతోడను బాగుగాను

మంతనంబున నుండి మరుదుఁడనేవాఁడు మత్తుఁడై యేమియు మదిఁ దలఁపక

కుంపినివారిదౌ గుణము తెలియలేక చెలరేఁగి విషమము చేసినాఁడు

కుంపినివారికిఁ గుముకుగాను నడిచి తగఁగీర్తిఁ జెందను దరుణమిదియె

ననుచుఁ బల్కి జనుల నప్పుడె రప్పించి సగముకొట్టాంపట్టి సాగఁబంచి

తక్కినసగమును దాను జేకొనిపోయి యర్ధాంగికాప్రక్క నాని నిలిచి

తిరుమయంకోటలో నరువైనవస్తువు లుంచిపెట్టఁగఁ దావు నొసఁగుమన్నఁ

గోటమాత్రము నేమి కుంపెనివారిదే యఖిలభాగ్యము మమ్ము నడుగు టేమి

యనుచు నుత్తరువిచ్చి యారస్తురక్షింప నమ్మి కౌసరదార్ల నపుడె పంపి

జాగ్రత్త చేయఁగఁ జయ్యన నచటికిఁ గర్నలిన్నీసును గర్నలైన

బ్లాకిబరన్ దొర వచ్చినప్పుడె యెల్లరస్తువుల్ చేకొని లలితముగను

ఓక్కూరిబైటను నోరట్టుగాదిగి ప్రళయకాళాంతకుపగిది నపుడు

పుడమిపయి నలుగడలును నుడుగక నడలునఁ బడగలు కడువడిఁజెడు

పిడుగులఁజడి నెడవిడుపకను తొడుగువడువునఁ గడిమిని దడఁబడకను

గడగడయనునట్టిగాఢనిధ్వాననిర్భిన్నహృత్పరిపంథిబృందుఁ డగుచుఁ

దెట్టుప్రక్కను ఋజుముట్లపిరంగుల నిలిపి జగడమిచ్చి నేర్పుతోడ

గుప్పనిదండు చేకొని ప్రక్క విడిసిన నిలువనీకను జేయవలయుననుచు

చెట్ల మరిఁగియుండి చేతితుపాకులు పెళపెళలాడిన బెదరకుండ

గొప్పపిరంగులగుండ్లు వాగినప్రక్క గురియించి ఫైరన్న ఘోరనీల

నీరదావళిగాఢనిర్ఘాతములఁ బోలి గడగడగడగడగడగడయని

గడెసేపులోనను గణియింపరానట్టి గుండ్లు వెల్వడి మహాఘోరలీలఁ

బొమ్మలు రెమ్మలు గొనలును ననలును దుంపలు జొంపముల్ తూలి వ్రీలఁ

బెదరుచు నొరగుచుఁ జిద్రుపలై యెల్లెడఁ బఱచినట్టులుగాను నెఱయఁబడిన

		 ఈ పేజీలో చివరి మార్పు 19 జూలై 2022న 18:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

